
Annotatsiya. Maqolada Olmaliq hududida joylashgan ma’danli  maydonlar va 

Qizota (Yoshlik-II) konining gelogik tuzilishi va mis-porfir ma’danlashuvi xususida 

fikr-mulohazalar keltirilgan. 

Kalit so‘zlar: Qizota, Yoshlik-II, mis-porfir, geologik syomka, blok. 

Olmaliq hududidagi birinchi geologik o‘rganishlar G.D.Romanovskiy (1875) va 

I.V.Mushketov (1875-1878) boshchiligida olib borilgan. Ushbu hududni rejali va 

batafsil o‘rganishlar 1918 yilda boshlanib, S.F.Mashkonsev tomonidan geologik 

syomka ishlari o‘tkazilgan. S.F.Mashkonsev izlanishlari Qoramozor va Olmaliq tog‘ 

kon hududiga qiziqishni kuchaytirib, B.N.Nasledov boshchiligidagi geologik partiya 

tashkillashtirib, ushbu partiya 1927 yilda uch guruhga bo‘lindi. Ushbu vaqt oralig‘ida 

hududdagi barcha nisbatan katta madanli maydonlar geologik o‘rganildi. 

1936 yilda K.N.Vendlend va 1940-1941 yillarda B.N.Nasledovlar tomonidan 

1:50000 miqyosli geologik syomka ishlari olib borilib, ularning ishlari natijasida 

hududning Markaziy tektonik blokini tashkil qiluvchi yuqori paleozoy effuziv 

qatlamlarining tabaqalanish sxemasi tuzildi. 

1952-55 yillar va 1960-62 yillarda J.N.Kuznetsov va V.A.Arapov (1958, 1964 

yillar)esa Olmaliq hududining g‘arbiy qismi va undagi Markaziy tektonik blokida 

1:25000 miqyosli geologik syomka ishlari olib borildi. 1953-1957 yillarda 

I.B.Fedorova boshchiligida 1:10000 miqyosdagi geologik syomka va shlix 

na’munalash, gamma-syomka orqali shu miqyosdagi ishlar olib borildi. Ushbu ishlar 

natijasida effuziv jinslar batafsil tabaqalanib, asosiy tektonik buzilmalar kuzatilib, bir 

nechta mis va polimetall madanlashuvlar aniqlandi. Maydonning geologik ochilmalari 

kechkin kamligi va tanalarning ochilmalari juda sustligi sabaligi ushbu madanlashuvlar 

faqatgina belgilab ketilib, xaritaga tushirilmagan. Mazkur kuzatuvlar natijasida shlixli 

na’munalashdagi oltin ko‘rsatkichlari aniqlangan bo‘lsada, yetarlicha ahamiyat 

berilmagan. 

1965 yilgacha Markaziy blok sanoat miqyosidagi yashirin polimetall 

madanlashuviga istiqbolli hisoblangan va shunga asoslanib barcha geologik ishlar shu 

maqsadda olib borilgan edi. 1960 yildan toki 1992 yilgacha ushbu ishlar natijasida 

(I.B.Fyodorova, G.M.Zamorin, V.F.Viktorov, A.T.Raxubenkov, A.A.Kulakov, 

M.D.Troyanov, V.B.Toxsirov, V.P.Kolominchenko, YE.D.Molchanov va boshqalar) 

S2 siyenito-dioritlar va karbonat yotqiziqlarning kontaktidagi skranlashgan zonalarida, 

karbonat yotqiziqlar va ularni qoplab turuvchi effuzivlar kontaktlarida polimetall 

ma’danlashuv aniqlandi.  

1962-1966 yillarda Markaziy blokda Miskon yirik yer yorig‘i bo‘ylab o‘tilgan 

№108, 109, 110, 120, 121, 113 kabi burg‘ulash quduqlari o‘tildi. №110 burg‘u qudug‘i 

Qizota soyi bo‘yida o‘tilib 529-653 m oralig‘ida 0.1% dan 0.65% miqdordagi mis 

ma’danlashuvi aniqlandi. Ushbu aniqlangan mis ma’adanlashuvi Churshukov G.S. va 

boshqalar tomonidan Miskan bo‘ylab gorizontal ravishda siljigan Sarichuqi konining 

bir qismi deya qabul qilishgan. Qolgan №120, 121 va 113 burg‘u quduqlari mis 

ma’danlashuvini kesib o‘tmadi. Ushbu burg‘u quduqlaridan olingan ma’lumotlar 

yuqorida keltirilgan xulosani tasdiqlamadi. Keyingi ishlar o‘rganish uchun 1974-1977 

yillarda Kulchulak GQP tomonidan olib borilib, ularga Kulakov A.A. va 

Abdurazzakov A.A. tomonidan boshqarildi. Ular tomonidan Qizota maydoni bo‘ylab 

o‘tilgan №687, 688, 689 va 690 raqamli burg‘u quduqlari o‘tilib, ularning chuqurligi 

650m dan 908m gacha o‘zgargan. №688 raqamli burg‘u qudug‘i oldingi o‘tilgan №110 

skvajinasidan 400 metr shimoli-sharqda o‘tilib qalinligi 110 metr bo‘lgan o‘zida 

miqdoriy ulushi: mis 0.48% (0.3% dan 0.98% gacha) va molibden 0.006% bo‘lgan 

ma’danlashuvni aniqladi. Maydon keyingi bosqichlarda mis-molibden o‘rganishga 

tavsiya etildi. 

Maydondagi batafsil qidiruv ishlari 1978-1981 yillarda Akchepin GQP 

tomonidan olib borildi. Ushbu ishlarning natijasida maydonda S2 kategoriyasi 

bo‘yicha ma’danlar ajratildi.  

Sentralniy blokidagi mis-porfir ma’danlashuvi (Qizota yoki bugungi Yoshlik-II) 

1962 yilda aniqlandi. Ushbu uchastkadagi qidiruv-baholash ishlari 1978-81 yillarda 

olib borilib, ushbu ishlar natijasida ma’danlashuvning sanoat miqyosidaligi isbotlandi. 

Qizota (Yoshlik-II) uchastkasidagi dastlabki razvedka ishlari 1983-88 yillarda olib 

borilib, batafsil razvedka ishlari 1993-98 yillarda olib borildi (B.A.Dyo, 1999). 1982 

yilda 500m dan chuqur satxda Qo‘yikavuldi mis-porfir ma’danli maydoni aniqlanib, 

miqyosi bo‘yicha kichik hisoblandi (Meshaninov, 1984). Ushbu aniqlanishlar nisbatan 

katta miqdordagi metallarga boy obyektlarni aniqlashga takliflarni kelib chiqishiga 

sabab bo‘ldi.  

